Isumaginninnermut Naalakkersuisoqgarfik

Departementet for Sociale Anliggender

Inatsisartuni ilaasortaq, Debora Kleist (1A)

Innarluutillit sulinerminni akissarsiarisartagaat pillugit § 36 naapertoriugu
apeqqutegaammut akissuteqaat

Debora Kleist qutsavigerusuppara innuttaasut innarluutillit pillugit pingaarutilinnik
apeqquteqarnera pillugu.

Naalakkersuisuini pingaartillugu anguniagaraarput inuiagatigiinni sanngiinnerpaamik
inissisimasut inuuniarnermikkut atugaasa isumassorneqgarnikkut pinaveersaartitsinikkul-
lu pitsanngorsarnissaat. Taamaattumik Atugarissaarnissamut Ataatsimiititaliaq pilersin-
nikuuarput, pisortanit ikiorserneqartarnermi pitsaanerusumik agguaariaaseqarnissamut
periarfissanik misissuisussamik Kisianni pisariagartutut nalilersimavarput 1. juli 2010
aallarnerfigalugu siusinaarluni pensionisiagarneq gaammammut 1.000 kr.-imik gaffariis-
sallugu, tamannalu innuttaasunut innarluutilinnut iluaqutassaag.

Siunissaq ungasinnerusoq isigalugu inuit inogatiminnut akuujunnaartarnerat inuusaat-
sikkullu kingornuttakkanik pitsaanngitsunik pinaveersaartitsiniarneq anguniarlugu inut-
taasut amerlanerusut sulilernissaat Naalakkersuisut annertunerusumik iliuuseqarfiginiar-
paat. Kalaallit Nunaanni inuit katitigaanerisa allanngoriartornerata isumaginninnermut
politikkimik siumut isigisumik, ilinniartitaanermut sulisoqarnermullu attuumassuteqartu-
nik, suleqateqarluni politikkeqarnissaq pisariagalersippaa.

Naalakkersuisut inuiaqatigiinni sanngiinnerusortatsinnik suliniutegarnerminni pingaartit-
sinnginnerannik tamanna peqquteganngilaq. Paarlattuanik Naalakkersuisut suliniuteqar-
mullu periarfissaqartumik politikkegarnikkut. Taamaattumik Naalakkersuisut anguniar-
paat, innuttaasut sapinngisamik amerlanerpaat inuiaqatigiinni suleqataanissaat inuiaga-
tigiinnullu attuumassuteqarnermik misiginissaat. Aatsaat taamaaliornikkut innuttaasut
ikiornegarnissaminnik ikorfartornegarnissaminnillu pisariaqartitsisut inuunerinnerulersis-
sinnaavagut.

1 pillugu:

Innarluutillit ullumikkut nalunaaquttap akunneranut 15 kr.-imik akissarsiagarlutik illersu-
gaasumik sammisassaqarnissaminnik neqgeroorfiginegartarput. Nalunaaquttap akunne-
ranut akissarsiagarneq uani pineqanngilaq, kisiannili sammisassaqartitsinermi innuttaas-
unik innarluutilinnik ineriartuutigisinnaasaannik katsorsaatigisinnaasaannillu kaammat-
tuutigalugu akissarsiaqartitsineq pinegarpoqg. Tamatuma kingunerisaanik Naalakkersu-
isut aaqgissuussinermik taassuminnga attassiinnarnissartik pilersaarutigaat.

Taamaattorli innuttaasut innarluutillit sannavinni il. il. illersugaasuni sulinissaminnut an-
nertuumik assigiinngitsunik piumasagarfigineqartarput. Taamaattumik sammisassaqar-
titsinermi akigititamik gaffaanerup innuttaasut innarluutillit iseritaasa gaffasinnerulerne-
rannik kingunegarnissaa qularnarpoq, soorluttaaq aamma maluginiarneqartariagartoq
sammisassagartitsiniarnermi akigititap qaffannera siusinaarluni pensionisiallip pensioni-
anik nalimmassaasariagarnermik kinguneqaratariaqarsinnaasoq. Isumaliutigineqartut ta-
makku eqgarsaatigalugit Naalakkersuisut nalilersimavaat innuttaasut innarluutillit anin-
gaasaqarniarnikkut atugarisaasa pitsanngorsarnissaat siusinaarluni pensionisiagarnerup
gaffanneqarneratigut naapertuulluarnerussasoq.

2 pillugu:

2010-p ukiuata affaani siullermi innuttaasut innarluutillit 231-t sammisassaqartitsiniarluni
akissarsianik pisimapput, tamanna nalunaaquttap akunneranik 145.124-inik / 2.176.860
kr.-inillu nalegarpoq.

Aningaasaliissutigineqartunit 2.176.860 kr.-init 1.747.628 kr.-it utertitsinermut atorneqar-
put, sinnerilu 429.332 kr.-it innuttaasunut innarluutilinnut illuartinneqarsimasut atorneqa-
ratik.

3 pillugu:

Sammisassagartitsinermi akissarsiagartitsineq 1998-imi eqqunneqarpoq, nalunaaquttap
akunneranut 10 kr.-imik naleqartinneqarluni.

4 pillugu:

Sammisassaqartitsininermi akissarsiaqartitsineq kingusinnerusukkut 2007-imi nalu-
naaquttap akunneranut 15. kr.-imut qaffannegarpoq maannakkumullu suli atuulluni.

Naggataatigut erseqgissarusuppara, innuttaasoq innarluutilik nalinginnaasumik suliagar-
toq innuttaasut allat assingalugit akissaasersorneqgarlunilu akileraartinneqartussaammat.

